
ENTREGA DA MEMORIA 

A/O alumna/o realizará a solicitude, despois da autorización do titor:

 1º: Subirá á aplicación da secretaría virtual un exemplar do TFG en pdf.
 2º: Solicitude de lectura a través da súa secretaría virtual.

O/A titor/a ou titores
 Autorizará a presentación, na súa secretaría virtual.
 Emitirá un informe de titorización en pdf que subirá á súa secretaría

virtual.



CONTIDO DA MEMORIA 

A memoria (cun máximo de 50 páxinas) deberá adoptar a estrutura
seguinte:

• Portada, na que figuren: denominación do Grao, título do traballo, nome
completo do autor, e curso académico correspondente.
• Na primeira folla da memoria figurarán os datos do Departamento,
Centro, Institución ou Empresa onde se realizou o TFG, así como a
autorización escrita do titor ou titores deste.
• Índice dos capítulos e apartados.
• Resumo dunhas 200 palabras, en inglés, español e galego
• Introdución breve sobre antecedentes.
• Obxectivos e plan de traballo.
• Resultados, cunha discusión crítica e razoada destes
• Conclusións, en inglés, español e galego

TRIBUNAIS DE AVALIACIÓN

PRESENTACIÓN E DEFENSA DO TRABALLO FIN DE GRAO 
A matrícula dará dereito a presentación do traballo en dúas oportunidades en
calquera das convocatorias oficiais do curso no que estea matriculado,

No caso de obter Non Presentado nas dúas oportunidades, considerarase
consumida a convocatoria. No suposto de que o alumno/a non reúna os
requisitos para presentar o TFG, por ter materias pendentes, considerarase
como unha renuncia á convocatoria (con efectos económicos).

Requirirase a presentación e defensa da memoria correspondente aos TFG
ante un tribunal.

A alumna/o expoñerá oralmente, en sesión pública, durante un tempo
comprendido entre 10 e 15 minutos o traballo desenvolvido.

Iso deberá ir seguido dun debate sobre o mesmo cos membros do tribunal,
que terá unha duración máxima de 15 minutos.

O tribunal realizará un informe, segundo un modelo que se elaborará para o
efecto, no que VALORARÁ:

1) A presentación escrita do TFG (memoria)
2) A presentación oral
3) O nivel e solidez de coñecementos do/a alumno/a.

A mención de “Matrícula de Honra” poderá ser outorgada a estudantes que
obteñan unha cualificación igual ou superior a 9,0. O seu número non poderá
exceder do 5% do alumnado matriculado nesa materia no correspondente
curso académico. Se o número de alumnos/as é inferior a 20, poderase
outorgar unha matrícula de honra. Esta mención só poderá outorgarse unha
vez rematadas as defensas de todos os traballos correspondentes ao curso
académico.

No caso de existiren dous ou máis tribunais avaliadores, a atribución desta
cualificación corresponderá realizala á Comisión do TFG, oídas as propostas
dos diferentes tribunais actuantes.

AVALIACIÓN, CUALIFICACIÓN E REVISIÓN.
O alumnado ten dereito á revisión das cualificacións nas datas e horarios que para tal
efecto deberán fixarse no momento de facer públicos os resultados provisorios.

O prazo para a revisión non poderá ser inferior a tres días hábiles contados desde o
día seguinte ao da data de publicación da lista (normativa USC).

A revisión será persoal e poderá realizala un ou varios membros do Tribunal. En todo
caso deberá quedar constancia da celebración da revisión e da data en que se
realizou mediante calquera sistema que acredite a súa realización.

O procedemento de reclamación contra a cualificación será o establecido na
normativa vixente relativa a avaliación do rendemento académico dos estudantes e de
revisión de cualificacións

